
ABSTRAK 

 

 

 

 

 Pertanian merupakan sumber yang terpenting dalam sektor ekonomi di negara 

kita dan sistem pengairan memainkan peranan dalam meningkatkan produktivitinya. 

Kecekapan guna air dalam penanaman padi merupakan perkara terpenting dalam 

meningkatkan hasil pengeluaran. Kajian ini dijalankan di Projek Pengairan Sungai 

Manik, Kerian Perak. Diantara salah satu objektif yang ingin dicapai dalam kajian ini 

adalah untuk menganalisis kecekapan air yang digunakan bagi sistem pengairan di 

tempat kajian. Proses pengumpulan data dilakukan di agensi yang terlibat dan 

daripada jabatan kerajaan. Tinjauan telah dilakukan di kawasan tanaman untuk 

memberi gambaran aktiviti yang terlibat di tapak. Hasil dari tinjauan, aktiviti 

pengairan di kawasan kajian telah dibahagi kepada tiga peringkat utama iaitu 

peringkat pratepuan, peringkat semasa tanaman dan peringkat pembesaran padi. 

Berdasarkan daripada analisis data, didapati peratus kehilangan air berbeza mengikut 

aktiviti. Peratus kehilangan yang terbesar adalah semasa peringkat menanam 

berbanding dari peringkat pratepuan dan pembesaran padi iaitu 11.29% di 

kompartmen A, B dan C dan kompartmen D, E dan F iaitu 39.41%. Oleh itu dapat di 

simpulkan, sistem pengairan ini agak berkesan kerana peratus kehilangannya adalah 

kecil. Kadar kehilangan ini terjadi disebabkan dari sejatan, susupan dan resapan dari 

terusan tersebut dan kadar kehilangan tinggi di kompartmen A, B dan C disebabkan 

sumber bekalan air terlalu jauh dan ini akan memakan masa perjalanan. 

ABSTRACT 

 

 

 

 

Agriculture is one of the most important sectors in our country that contribute 

a lot to our economic. Irrigation system plays important role in develop this sector.  

This case study focuses on the Sungai Manik Irrigation Project, Kerian Perak. One of 

the objectives is to estimate the water use efficiency of the irrigation system. 

Efficiency use of water in rice-ecosystems is of critical importance in view of 

projected increases in rice production to meet a growing world population. The 

research was conducted by collecting the data from the relevant agencies and 

government department that are related to this project. Then, the observation has also 

been done at the field area to visualized the process involves in the activity. The 

irrigation activities are divided into three main processes that is presaturation, 

transplanting and plant growth. From the data collection and the analysis, the 

percentages of water losses through the season are vary according to field activities. 

The maximum losses occurred during transplanting at 11.29% for compartment A, B 

and C and 39.41% for compartment D, E and F followed by growth plant and 

presaturation. The irrigation system is quite efficient because the losses are quite 

small. The losses may happen due to some reason such as the crop evaporation, 

seepage and percolation from the earth canal and the compartments A, B and C have 

the large losses because it far away from the resource (Bukit Merah Reservoir) and 

the water supply have taken a long time to reach to the compartment. 

BAB 1 

 

 

 

 

PENGENALAN 

 

 

 

 

1.1 Pendahuluan 

 

 

Pertanian dan industri asas tani merupakan sektor yang semakin berkembang 

dengan baik dan positif, kearah menjadikannya satu bidang usaha yang menyumbang 

kepada sosio-ekonomi negara terutamanya kepada aspek pengeluaran bahan asas 

makanan negara. Padi merupakan salah satu sumber pendapatan yang penting 

dimana hampir keseluruhan penduduk negara menjadikan beras sebagai makanan 

ruji.  Air adalah salah satu faktor yang mempengaruhi kadar pertumbuhan tanaman 

padi secara langsung dan tidak langsung. Tahap kecekapan bekalan air yang tinggi 

akan membantu pertumbuhan yang sihat dan seterusnya meningkatkan kualiti, 

kandungan nutrisi dan produktivitinya. 

 

 

Bagi menjamin hasil pengeluaran padi sentiasa di tahap maksimum, satu 

sistem pengairan yang baik dan terancang perlu digunakan. Sistem pengairan yang 

terdiri daripada terusan-terusan utama, taliair, parit dan struktur-struktur hidraulik 

hendaklah direkabentukkan supaya dapat menghasilkan kecekapan yang tinggi. 

Bekalan air yang disalirkan ke kawasan tanaman juga hendaklah mencukupi dan 

sebarang pembaziran yang tinggi perlu dielakkan. 

1.2 Latar Belakang Masalah 

 

 

Jumlah permintaan air dalam sektor pertanian yang semakin meningkat kini, 

terutamanya  bagi pertanian padi berikutan kepada sumbangannya yang tinggi 

kepada sektor ekonomi negara. Air merupakan elemen teras yang amat penting 

dalam sesebuah sistem pengairan. Perancangan sistem pengairan yang effisen dan 

teratur perlu digunakan supaya kadar pengairan air akan dapat digunakan dengan 

lebih berkesan. Sistem pengairan yang effisen adalah sistem penyaliran air yang 

dibekalkan hampir seratus peratus digunakan pada tanaman. Selain itu, sumber 

bekalan air yang dibekalkan seharusnya dapat menampung setiap keperluan tanaman.  

 

 

Kajian bagi mempertingkatkan kecekapan sistem pengairan dalam kawasan 

pertanian padi harus dititikberatkan dalam menjamin bekalan air sentiasa mencukupi. 

Bagi mengukuhkan kedudukan sektor pertanian, pengetahuan dalam aspek sistem 

pengairan tidak boleh dipandang remeh. Sistem pengairan yang berkesan adalah 

faktor yang menentukan kadar produktiviti tanaman dan pembangunan sektor 

pertanian. 

 

 

 

 

1.3 Objektif Kajian 

 

 

Kajian bagi sistem pengairan kawasan pertanian padi yang akan dijalankan 

bardasarkan kepada beberapa  objektif : 

i) Mengenalpasti rekabentuk sistem pengairan yang digunakan di Projek 

Pengairan Sungai Manik, Kerian, Perak. 

ii) Menganalisis prestasi kecekapan guna air bagi sistem pengairan 

tersebut. 

1.4 Skop Kajian 

 

 

Kajian ini dijalankan untuk mengkaji prestasi kecekapan guna air yang sedia 

ada dalam sistem pengairan di kawasan penanaman padi. Bagi menjalankan kajian 

yang lebih effisen, beberapa sistem pengairan telah dipilih iaitu Terusan Besar, 

Kolam Bukit Merah, Terusan Titi Serong dan Terusan Tg. Piandang. Jadi segala 

analisis kajian dan data-data yang akan diambil di kawasan kajian. Berikut adalah 

skop kajian yang diperlukan bagi mencapai objektif kajian: 

 

a. Mengumpul maklumat yang berkaitan dengan kolam takungan dan sistem 

saliran yang sedia ada yang berfungsi sebagai pembekal air dan penyaliran air 

bagi kawasan pengairan. 

 

b. Mengumpul maklumat jumlah air yang dibekalkan dari Rumah Pam Bogak. 

 

c. Mendapatkan data kadaralir masuk bagi keseluruhan kompatmen yang 

terlibat berdasarkan garis lengkung perkadaran. 

 

d. Menganalisis keupayaan kolam takungan yang sedia ada dalam menampung 

bekalan air ke kompatmen yang telah dipilih dan keupayaan sistem saliran 

berdasarkan kepada prestasi kecekapan sistem ini.  

 

e. Menganggarkan faktor-faktor kehilangan air yang mempengaruhi kecekapan 

air melalui resapan, sejatan dan faktor lain yang berkaitan. 

1.5 Kepentingan Kajian 

 

 

Kajian yang dijalankan ini adalah penting untuk menganalisis pretasi sistem 

pengairan yang sedia ada dalam membekalkan air yang effisen ke setiap kompatmen. 

Keberkesanan struktur sistem pengairan ini dibuktikan melalui analisis yang 

dijalankan berdasarkan kadar kehilangan air dalam terusan. Kajian in penting bagi 

menganggarkan kadar kehilangan bagi setiap perubahan aktiviti tanaman padi dan 

kecekapan sistem itu menyalirkan air. Sekiranyanya kadar kehilangan tinggi, 

dicadangkan penambahbaikan seperti menukar sistem dengan melapisi dinding 

terusan dengan konkrit. Sekiranya kadar kehilangan air dapat di kurangkan, anggaran 

kos bagi pam dapat dikurangkan. Anggaran kos pam adalah tinggi iaitu lebih kurang 

RM 63.76 bagi setiap jam operasi. Jumlah pam yang diperlukan buat masa ini adalah 

2597 jam bagi setiap musim. Oleh itu, sekiranya kadar kehilangan air dapat 

dikurangkan, ianya sekaligus dapat menjimatkan kos operasi pam tersebut. 




